
Udalak trafiko arazoak konpondu
asmoz beste pauso bat eman du 
Amasa-Villabonako Udalak Trafiko eta Zirkulazio Udal
Ordenantza onartu berri du; egun gutxi barru jarriko dute
abian ordutegia eta isunak zehazten dituen araudia

Isun arinak, larriak eta oso larriak jarriko dituzte,
100, 200 eta 500 eurokoak, hurrenez hurren; segituan
ordainduz gero beherapen nabarmenak izango dira q2

720.000 euroko
aurrekontua
onartu du
Altzoko Udalak 
Inbertsioen atalean elizaren
atzeko frontoia berrituko
dute,herriko faroletan
kontsumo baxuko bonbillak
jarriko dituzte eta lur-sailak
erosiko dituzte  q3

DWayang antzerki mota ezagutzeko aukera Tolosan.Topic-en Wayang Golek 
txotxongilo indonesiarrekin osatutako erakusketa koloretsua ikusi daiteke martxoaren 13a bitarte. Panpin hauen 
aurpegi eta keinu desitxuratuak erlijioaren debekua nolabait gainditzeko sortuak dira. UNESCOk 2003an izendatu 
zituen Gizateriaren Ahozko Ondare Ukaezin izendatu zuen antzerki berezi hau.q5

Haimar Altuna
Euskal preso ohia

«Ez nuen
inondik inora
espero
absoluzioa»
Urtarrilaren 19an geratu
zen aske azken sei urteak
kartzelan eman eta gero

Elkarrizketa q4

Leaburuko
Ostatuaren
kudeaketa
lehiaketara
atera du udalak
Ostalaritzan zortzi urteko
esperientzia eskatzen 
dute; euskaraz jakitea ere
baloratuko dute q6

Indian neskentzako
barnetegi bat 
egingo du Ibarratik
Misio Taldeak 
Laskorain ikastolaren Merkatu Txikian
bildutako diruari esker Ekuadorren ere
proiektua gauzatuko dute aurtengoan  q7 Misio taldeak proiektu ugari ditu Ekuador, India eta Hondurasen.HITZA

ALOKAIRUA
] Ile apaindegia. Alegian, 
ile apaindegi bat alokatzen da.
Interesatuek deitu 665 70 82
08 telefono zenbakira.

SALGAI
]Apartamentua. Jaka erdigu-
nean, altzari guztiz hornitutako

apartamentua salgai. Garaje
eta trastelekuarekin.
Interesa duen orok dei dezala
667 49 25 57 telefono zenbaki-
ra.
]Motorra. Suzuki RMZ 450-a
salgai. 2006. urtekoa eta egoe-
ra oso onean. Harremanetan
jartzeko: 635 75 09 15.

LANA
]Garbitzailea. Tolosaldeko 
ostalaritza enpresa batek, 
garbitzailea behar du. 
Interesatuz gero,  
ibanmunoa@hotmail.com 
helbide elektronikora bidali 
beharko dute Curriculun 
Vitae-a.

Iragarki laburrak

Eneritz Maiz Villabona

Amasa-Villabonako Udalak, hila-
ren 2an eginiko osoko bilkuran
onartu zuen Trafiko eta Zirkula-
zio Udal Ordenantza berria. Orde-
nantza berri honen beharra, aza-
roaren 23ko 18/2009 legearen on-
dorioa izan da. Honek, 339/90
Errege Dekretua aldatzen duela-
ko atal batzuetan. 

Herritarrentzat ez du aldaketa
handirik ekarriko araudi berri
honek. Dagoeneko herritarrak
ohituta baitaude, bai Kale Be-
rrian eta baita, Txermin aldean
ere, ordubete baino gehiagoz ez
aparkatzen.   

TAOren araudia
Herriguneko bi lekutan dago ja-
rrita TAO zerbitzua martxan.
Alde batetik herria zeharkatzen
duen Kale Berrian eta bestetik,
Txermin aldean, hau da, Anbula-
torioaren aurreko aldean.  

Araudiak baimentzen duen
denbora muga ordubetekoa da.
Autoa kale horietakoren batean

aparkatuz gero, ordubete pasa os-
tean autoa mugitu egin beharko
da. Araudi hau  betetzeko ordute-
gia ere zehaztuta dago. Lan egu-
netan, 08:00etatik 13:00etara eta
16:00etatik 19:00etara bete behar-
ko da. Larunbatetan, 08:00etatik
13:00etara. Gainerako ordute-
gian ez da autoa mugitu beharrik
izango. 

Eusebio Lizarazu da Villabo-
nako Udaltzain burua eta bere
esanetan «merkataritzako mugi-
menduaren arabera ordutegia al-
datu dugu. Gau osoan autoa
aparkatuta izan duenak, 09:00ak
bitarte eduki ahal izango du. Eta
eguerdian aparkatu duenak,
17:00ak bitarte» azaldu du. 

TAO-ko makinarik ez dago Vi-
llabonako kaleetan eta orain arte
ere, herritarrek abisuak jaso di-
tuzte. Udaltzainek beraiek jar-
tzen dituzte «paper urdinak»
auto bakoitzaren denbora jakite-
ko eta ordutegia pasa ostean isu-
na jarri behar bada bertan oina-
rritzeko. Gaizki aparkatutako au-
toei ere abisuak jartzen dizkiete.
Gidariak kontzientziatzea ere ba-
darkar araudiak berarekin. Liza-
razuren hitzetan «emaitza oso

onak ematen ditu. Hernanin esa-
terako 4-5 urte daramatzate siste-
ma honekin eta jendeak eskertu
egiten du» dio.  

Diru eta paper gutxiago 
Kontuan izan behar da, isun
gehienak arinak izan ohi direla.
Eta azpimarratu nahi izan du
«helburua ez dela dirua biltzea
baizik eta, gidariek arauak erres-
petatzea». 

Bestalde, araudi berri honekin,
«udalak diru gutxiago jasotzen
du. Herritarren %70-80k bost
eguneko epean ordaintzen du
isuna eta kopurua askoz txikia-
goa da. Eta administrazio aldetik
irabazten ateratzen da, hau da,
askoz lan gutxiago egin behar da.
Isuna ordainduz gero prozedura
bertan amaitzen delako» azpima-
rratu nahi izan du Udaltzain bu-
ruak.  

Arinak, larriak edo oso larriak 
Jarriko dituzten isun motak, ari-
nak, larriak edo oso larriak izan-
go dira. Arinak 100 eurokoak, la-
rriak 200 eurokoak eta oso larriak
direnak 500 eurokoak dira. Or-

daintzerako garaian, isun arina
bada eta bost egunen barruan or-
dainduz gero, %90eko  murrizke-
ta izango du. Beraz, 100 euro or-
daindu beharrean, 10 euro 
ordainduko lirateke. Baina or-
dainketaren murrizketa eginez
gero, ezingo da alegaziorik aur-
keztu, prozeduraren amaiera isu-
na ordaintzen den egunean egin-
go da eta soilik judizialki errekla-
matzeko aukera izango da.  

Larriak edo oso larriak diren
kasuetan, beti ere 20 egunen bar-
nean ordainduz gero, isunek %50
deskontua izango dute. Puntuak
kentzeko moduko isunak badira,
zuzenean, Trafiko Zuzendaritzak
kenduko lituzke.

Hurrengo egunetan jasoko
dute informazio herritarrek.
Arauak errespetatuz gero, ez da
inongo arazorik izango. 

Trafikoa eta zirkulazioa arautzen duen
ordenantza berria onartu dute 
Udalak egun gutxi
barru jarriko du
martxan araudi berria;
besteak beste ordutegia
eta isunak zehaztu ditu

Ordenantzan zehaztu duten ordutegiaren arabera, Kale Berrian autoa ordubetez eduki ahalko da aparkatuta. E. MAIZ

Anbulategi aurrean ere autoa ordubetez eduki ahalko da. E. MAIZ

TAO

pTAO guneak.Kale Berria eta
Txermin ( Anbulatorioaren au-
rreko aldea).
pOrdutegia.Lan egunetan,
08:00etatik 13:00etara eta
16:00etatik 19:00etara. Larun-
batetan, 08:00etatik 13:00eta-
ra izango da.
pBaimendutako denbora.
Gehienez ere 60 minutukoa
izango da. Autoa ordu bat baino
gehiago leku berean edukitzea
debekatua dago.

ISUNAK

pArinak.100 eurokoak, baina
isuna 5 eguneko epean ordain-
duz gero, %90eko murrizketa
izango du, 10 eurotan geratuz.
pLarriak.200 eurokoak, baina
20 eguneko epean ordainduz
gero, %50eko deskontua izan-
go luke.
pOso larriak.500 eurokoak,
baina 20 eguneko epean or-
dainduz gero, %50eko deskon-
tua izango luke.

HELBURUA

pArauak errespetatzea. Isun
gehienak arinak izan ohi dira.
Helburua ez da dirua biltzea,
baizik eta, gidariek arauak
errespetatzea eta errespeta-
tzen ez duenak, 10 eurokoa
bada ere, isuna ordaintzea.

GOrdenantza berria



720.000 euroko
aurrekontua onartu du
Udalak aurtengorako 
Kontsumo baxuko
bonbillak jartzea,
elizaren atzeko frontoia
berritzea eta lur-sailak
erostea dira inbertsioak

Elizaren atzeko frontoiaren zorua izorratuta dago egun. I. GARCIA

Imanol Garcia Altzo

Altzoko Udalak aurtengo aurre-
kontua onartu berri du, 720.000
euro ingurukoa. Horietatik ehun
mila euro inbertsioetara bidera-
tuko ditu. Farolen bonbillak alda-
tzen, elizaren atzeko frontoia be-
rritzen eta lur-sailak erosten
egingo ditu inbertsioak. 

Farolak aldatzeko diru lagun-
tza jasoko ditu EEE erakundetik.
Energia aurrezteko kontsumo ba-
xuko bonbillak jarriko dituzte fa-
roletan. EEEtik jasoko duen diru
laguntza %40koa izango da.  

Elizaren atzealdean dagoen
frontoia berritzea izango da beste
inbertsioa. 8.000 euroko aurre-
kontua izango du. Zorua nahiko
gaizki dago eta hori konponduko
da. Iñaki Murua alkateak azal-
tzen duenez, «jolaserako asko era-
biltzen den lekua da». 

Beste inbertsio nagusia lur-
erosketa izango da. Alde batetik
plazaren azpiko lurrak erosteko
asmoa du udalak, aurrerago egin-
go den erabilera publikorako erai-
kina egiteko. Proiektu horren in-
guruan, egun plan orokorraren
behin betiko onarpenaren zain
daude udalean. Lur-saila erosiko
duten beste eremua Altzo-Muino-
ko sarreran izango da, aparkale-
kuak egiteko asmoarekin. 

Proiektuak bukatzen
Landagipuzkoa32 egitasmoak eta
Erein programak finantzatu di-
tuzten proiektuak martxoan bu-
katuko direla espero dute udale-
tik. Eskolaren azpian erabilera
anitzeko lokalak eta frontoiaren
atzean aldagelak eta dutxak erai-
kitzen ari dira. 

Lanak zenbait hilabete atzera-
tu dira Eusko Jaurlaritzaren eta
Diputazioaren artean desadosta-
sunak izan direlako proiektuen fi-
nantzaketan. 

Erredakzioa Amezketa

Euskal Ligaren baitan ligaxka-
ren zazpigarren eta azken jardu-
naldia jokatuko dute asteburu
honetan. Amezketako Zazpi-Itu-

rrik lau partida jokatuko ditu
etxean. 

Bihar horietatik hiru jokatuko
ditu, 20:00etan, Larrunarri pilota-
lekuan: eskuz banaka kadeteen
mailan Zugarralderen aurka ari-
ko da, eskuz banaka gazteen mai-
lan Aurrera Saiazen aurka eta es-
kuz binaka 22 urtez azpikoetan
Oberenaren aurka. Etzi, Larruna-
rri pilotalekuan ere eta 12:00etan
hasita laugarrena jokatuko dute:
eskuz binaka kadeteen mailan
Amurrioren aurka ariko dira.

Euskal ligako lau
partida ditu etxean
Zazpi-Iturrik
Hiru partida bihar
jokatuko ditu
20:00etan hasita eta
bestea etzi jokatuko 
du 12:00etan

Kontzeptua kopurua (euro)
Pertsonal gastuak 181.800
Gastu arruntak 196.325
Finantza gastuak: interesak 60
Transferentzia arruntak 90.800
Inbertsioak 100.717
Kapital transferentziak 150.000
GGuuzzttiirraa 771199..770022

GAurrekontua

Plazaren behean lur-saila erosteko asmoa du udalak. I. GARCIA

Kantu-jirarako entseguak
gaur eta hilaren 24ean 

TOLOSA ›Otsaileko azken
larunbateko  kantu-jirarako
entseguak gaur eta hilaren
24ean izango dira. Bi egunetan
musika eskolan elkartuko dira,
20:00etatik aurrera. Otsaileko
kantu-jira Kaldereroen Egune-
an izango da eta Inauteriko
kantak ez dira faltako.

DLaburrak Indarkeria hizpide
heziketa jardunaldietan

TOLOSA ›La Serrada elkarteak
antolatu eta Tolosako Altzoan
elkartea bideratzen ari den
Hezkuntza eta Heziketaren
inguruko Jardunaldien bigarren
saioa izango da bihar haur libu-
rutegian, 17:30ean hasita. Maite
Sanchez Pinuagaren Indarke-
riaren jatorria eta prebentzioa
hitzaldia bideo bidez emango
dute eta ondoren solasaldia
egingo dute parte-hartzaileen
artean.

Erredakzioa Tolosa

Haritz Lopez euskal presoa bere
ama bisitatzera ekarri zuten atzo
Tolosara. Eguerdian iritsi zen
bere etxera eta lau t’erdiak ingu-
ruan eraman zuten Martuteneko
espetxera. Ertzaintzak bere etxea
inguratuta izan zuen uneoro eta
izeba-osabek ere ezin izan zuten

etxera igo Lopezekin egotera.
Hainbat lagun elkartu ziren etxe
inguruan bere elkartasuna adie-
razteko euskal presoari. 

Haritz Lopez gazteak ama gai-
xo dauka eta horregatik ezin du
honek espetxera semea bisitatze-
ra joan. Hori dela eta, Lopezek
baimena lortu du Tolosara etor-
tzeko ama ikustera. 

Lopez presoak ama
bisitatu du etxean

Ertzaintza etxe inguruan izan zen bisitak iraun bitartean. HITZA



Itzea Urkizu Lizartza

1976an jaio zen Ibarran, baina li-
zartzarra dela dio. Duela sei urte
atxilotu zuten, eta pasa den urta-
rrilean izan zuen epaiketa. Fiska-
lak zortzi urteko espetxe zigorra
eskatu zuen arren, epaiak defen-
tsa-abokatuari eman zio arrazoia,
absoluzioa emanez.
Urtarrilaren 19an aske geratu zinen
sei urte espetxean igaro ondoren.
Epaiketan absoluzioa espero al ze-
nuen?
Normalean, euskaldunok epaike-
ta horretatik pasatzen garen ba-
koitzean, ez dugu inolako itxaro-
penik izaten, azken finean gure
aurkako epaitegia baita. Beraz,
argi eta garbi hitz eginda, gu-
txiengo itxaropena izaten dugu.
Nire kasuan, epaiketa bera juridi-
koki oso ongi irten zen arren, ez
nuen inondik inora espero abso-
luzioa, egia esan. 

Zenbat kartzelatan egon zara urte
hauetan guztietan?
Ba, kontatu egin beharko nuke.
Izan ere, ez naiz denbora gehiegiz
egon barruan beste batzuen on-
doan, baina azkenean Parisen bi
espetxetan, Marsellan beste bi-
tan, Soto del Realen, Huelvan,...
Zazpi bat kartzelatan egon naiz. 
Eta nola bizi izan duzu familiak hain-
beste kilometro egin behar izatea,
eta hainbeste leku desberdinetara?
Guk oso garbi daukagu zergatik
gauden espetxean eta zer ordez-
katzen dugun. Garbi daukagu era
berean, dispertsioa bere garaian
eta gaur egun ere, zergatik erai-
kia izan zen. Alde batetik, txan-
taia politikoa egiteko, eta bestal-
de neke ideologiko nahiz psikikoa
sortzeko. Horrekin batera, seni-
deei izugarrizko txantaia egiteko
ere bai, garbi esaten baitiete
seme-alabak ikusi nahi badituzte
bizitza osoa errepidean igaro be-

harko dutela. Datu objektiboetan
oinarrituz soilik, badakigu zer su-
posatzen duen horrek, jada badi-
relako hamaika hildako, ehunka
eta milaka istripu ere izan dira,
eta erruleta hilgarri horrek au-
rrera jarraizen du. Aurrera jarrai-
tzen du, argi eta garbi, euskal al-
derdiek bere garaian eta orain ere
isilean, publikoki beste zerbait
esan arren, babesa ematen diote-
lako.
Frantsesa eta gaztelera lantzeko
aukera izan duzu beraz, Frantziako
nahiz Espainiako espetxeetan.
Egia esan, uste dut momentu ho-
netan frantsesa hobeto menpera-
tzen dudala gaztelera baino. Ni Li-
zartzakoa izanik, bertan ez dugu
gaztelera sekula erabili ez lagu-
nen artean, ez familian. Lanean
ere zortea izan dut ia guztia eus-
karaz egiteko, eta gaztelania 15-18
urtetik aurrera erabili izan dut,
baina oso esparru mugatuan. Az-
ken finean, Frantzian pasatako
bost urteetan frantsesa hobetoxe-
ago menperatzea lortu dut, gure
azentuaren kutsua izan arren. 
Mittard izeneko zigor zelda bereziak
ere ezagutu zenituen Frantzian.
Nola bizi izan zenituen egun horiek?
Normalean badugu ohitura, guk
pasatzen ditugun esperientzia
txar guztiak pasata ere, «zer mo-
duz?» galdetzen digutenean
«ondo» erantzutekoa. Galdera
egin didazunean ere, hasieran ho-
rixe erantzutea pentsatu dut, es-
perientzia positiboa izan zela, eta
abar. Baina uste dut bai guk, eta
baita gure senideek bisitetatik
bueltan ere, akats bat egiten du-
gula: errealitatea ezkutatzea. Es-
petxea bera gizarte baten adieraz-
garri dela uste dut, benetan gizar-
tea gaixorik dagoela, eta berez
ziega arruntak animalientzako

ere prestatuak ez badaude, pen-
tsa zigor ziegak... Mittard deitu
edo beste izen batekin deitu, be-
netan harrigarria da nolakoak di-
ren eta zer-nolako tratua ematen
duten bertan. Beraz, argi esan be-

har da espetxea mundu krudela
dela. Argi esan behar da estatu te-
rrorismoaren barnean sartzen
dela, azken hamar urteetan gu-
txienez 5.000 presotik gora hil di-
relako. Nik nire begiekin ikusi
dut egunero torturatzen dela, eta
datu hauekin hitzak soberan ge-
ratzen dira. 
Zer suposatzen du EPPKk barruan
denarentzat?
Erakunde eta arrazoi desberdi-
nengatik espetxeratuta ere, nahiz
eta egungo errealitate espainia-
rrean guztiok arrazoi beragatik
gauden barruan, gure artean no-
labaiteko elkartasun eta sustrai-
tze bat sortzen du, anai-arrebak
bihurtzearekin batera. Eta hori,
noski, babesa, indarra eta aurre-
ra joateko beste arrazoi bat gehia-
go da. Hori dela eta, gaur egun ia
espetxe guztietan binaka sakaba-
natuta daude euskal presoak, eta
helburua garbia da: ikusten dute
zenbat eta gehiago egon batuago
gaudela, eta alde horretatik ere
euren saiakerak egiten dituzte.
Hori da errealitatea.
Hainbeste urteren ondoren nola bizi
izan duzu egunerokora itzultze hori?
Egia esan behar badut, uste dut
oraindik ez naizela gai erantzun
bat emateko. Jada hiru aste dira
kalean nagoela, eta egia da orain-

dik neure burua lekuz kanpo
ikusten dudala. Batetik, espetxe-
an 24 orduz gai berdinaren ingu-
ruan darabilgu burua, erabateko
tentsioan bizi garelako, eta espe-
txeen aurrean ere erabateko bo-
rroka bizi dugulako. Hori egun
batetik bestera eta ustekabean al-
datzea ez da erraza. Gainera, nire
kasuan, espetxetik atera eta sei
urteko haur batekin aurkitzea
jauzi handi samarra da. Honetan
ere, alde batetik triste, barruan
anai-arreba izugarriak utzi ditu-
dalako, baina lehen esan bezala,
positiboki begiratuta, orain kan-
poan egonda garbi daukat baldin-
tza hobeak ditudala borrokan ja-
rraitzeko, badago eta zer egina.
Amaitzeko, nola ikusten duzu Eus-
kal Herrian bizitzen ari den aldaketa
garai hau?
Garai itxaropentsuak direla uste
dut noski, baina garai itxaropen-
tsu horiek berez ez direla etorriko
argi eta garbi ikusi behar dugu.
Esaten da prozesu demokratiko
baten abian gaudela, eta egia izan
daitekeen arren, garbi esan behar
da prozesu horrek azken finean,
borroka prozesu bat izan behar
duela. Borroka prozesu hori bene-
tan gure helburuekin bat joan da-
din, eta pixkanaka helburuak eta
lorpenak ikus daitezen, jende
guztiaren inplikazioa maila des-
berdinetan beharrezkoa izango
dela uste dut. Horregatik, nire xu-
metasunean deialdi bat egingo
nioke inguruko jendeari: has da-
dila lanean, bai baitago, benetan,
zer egina. Benetan aukera objek-
tiboak badaude, azken hamarka-
da hauetako borrokak bere frui-
tuak eman dituelako. Orain da
unea beste urrats bat emateko,
gure helburu diren independen-
tzia eta sozialismoaren bidean.

Haimar Altuna q
Euskal preso ohia

Haimar Altuna gaztea pasa den urtarrilaren
19an aske geratu zen, epaileak 
absoluzioa eman ondoren

«Egia da oraindik
neure burua lekuz
kanpo ikusten
dudala»

ASIER IMAZ

«Garai itxaropentsuak
dira, baina 
ez dira bakarrik
etorriko»

Itzea Urkizu 

Topic ireki zenez geroztik lauga-
rrenez, aldi baterako erakusketa
antolatu dute Wayang Golek txo-
txongilo indonesiarrekin. Wa-

yang izeneko tradiziozko antzer-
kia Bali, Java eta Sunda inguruan
egiten da batik bat, eta javatarren
eragina duten Indonesia eta Ma-
lasyako zenbait eskualdetan ere
bai. Jatorriz «itzala» esan nahi du,

eta gaur egun Wayang forma asko
daude, itzal-anzterkaiz gain. Wa-
yang Golek-en antzezten diren
obrek jatorri hindutarreko poe-
ma epiko-erlijiosoetan dute oina-
rri: Ramayana eta Mahabharata
poemetan hain justu.

Txotxongilo hauen aurpegi eta
keinu desitxuratuak erlijioaren
debekuak nolabait gainditzeko
sortuak dira, izan ere, musulma-
nek giza-irudi figuratiboak sor-

tzea debekatuta dute; txotxongi-
loak dira, ordea, debekuaren sal-
buespen bakarra. 

Gizateriaren ondare
2003. urtean Wayang-a Gizateria-
ren Ahozko Ondare Ukiezineko
Maisulan izendatu zuen UNES-

CO-k, eta harrezkero antzerki
mota hau aipaturiko herrialdeen
nortasun-adierazle esangura-
tsuenetarikoa bilakatu da.

Tolosan, martxoaren 13ra bi-
tarte izango da artelan hauez go-
zatzeko parada, Topic-en.
1tolosa@hitza.info

Indonesiar ondare kuttuna Topic-en
UNESCOk Gizateriaren Ahozko Ondare
Ukiezin izendatu zuen 2003. urtean
Indonesiako Wayang antzerki mota

Srikandi, Drupada erregearen alaba, pertsonaia prestua da. I. URKIZU

‹ Tolosa
2011ko otsailaren 10a, osteguna tolosaldeko eta leitzaldeko hitza 5

Guztira 91 txotxongilo biltzen ditu erakusketak. I. URKIZU

Semar hinduen Ismaya jainkoaren pertsonifikazioa dela uste dute. I. URKIZU

Narada jainko mezulari eta

kontseilaria da. I. URKIZU

Panpin gehienek aurpegiera desitxuratuak dituzte. I. URKIZU



Erredakzioa Leaburu

Leaburuko Ostatuaren  kudeake-
ta lehiaketara atera du Leaburu-
ko Udalak. 13 hilabetez itxita
egon ondoren, berriz ere zabaltze-
ko kontratua arautuko duten ad-
ministrazio baldintzak otsailaren
1ean atera ziren  Gipuzkoako Al-
dizkari Ofizialean.

Ostatuaren kudeaketa lortze-
ko, ordea, zenbait baldintza dau-
de. Esate baterako, ostalaritzan 8
urteko esperientzia egiaztatzen

duen dokumentazioa behar da.
Gainera, euskaraz jakitea kontu-
tan hartuko dute eta herritarrak
lehenetsi beharko dituzte. Ordu-
tegia ere zehazten da baldintze-
tan, 11:00etatik 22:00etara irekita
egon beharko baitu. Horrez gain,
udalarekin adostuta, hilabete ba-
teko oporrak hartu ahal izango di-
tuzte gehienez jabeek. Eta, kon-
tratuaren esleipedunak 6.000 eu-
roko behin-behineko bermea
osatu beharko du, kontratuak
irauten duen kanonaren zenbate-
koaren %2ari dagokiona. Kontra-
tua 10 urterako izango da, eta bes-
te 5 urtez ere luza daiteke. Lizita-
zioaren prezioa gutxienez 2.500
eurokoa izango da hilero. Osta-
tuaren instalazioei dagokienez,
sotoa du biltegi eta abarretarako.
Beheko solairuan, 160 lagun ingu-

rurentzako jatetxea du. Lehen so-
lairuan taberna eta bi terraza
ditu. Bigarren solairuan berriz ,
lau gela ditu eta baita gela pribatu
bat ere. Ostatua guztiz hornitua
dago eta instalazio guztiak elba-
rrientzat egokituta daude. Ostatu
ahalik eta azkarren zabaldu nahi
du Mari Kruz Agirre, Leaburuko
alkateak  «herriari bizia» emate-
ko, eta bide batez, ostatuak sor-
tzen dituen mantentze kostuak
ordaindu ahal izateko.

Horrelako ostatu bat emateko
«eskarmentudun pertsonak be-
har dira». Baldintzez gain, aur-
kezten dituzten proiektuak ere
kontutan hartuko dituzte, origi-
nalak ote diren eta herriarentza-
ko balio ote duten aztertuko dute.
Informazio gehiago nahi izanez
gero udalera deitu behar da.

Ostatuaren kudeaketa
lehiaketara atera du udalak
Berriz ere «herriari
bizia» ematea eta
ostatua mantentzeko
gastuak ordaintzea dira
helburu nagusiak

Leaburuko Ostatua 13 hilabetez egon da itxita, orain berriz zabaltzeko prest dago. M.UGARTEMENDIA

Erredakzioa Ibarra

Eusko Legebiltzarrak euskal pre-
soen senideei bideratutako diru
laguntzak baliogabetzeko eskatu
zion atzo Ibarrako Udalari. Hori
egin ezean Espainiako Gober-
nuari laguntza hauei helegitea
aurkezteko ere eskatu zuen. 

Erabakia PPk egindako eskae-
ra baten ondotik hartu zuten le-
gebiltzarkideek. PP eta PSE-EEk
honen aldeko bozka eman zuten
eta EAJ, Aralar eta EB alderdiek
kontrakoa. Legez besteko propo-
samena Giza Eskubideen Batzor-
dean eztabaidatu zen atzo goize-
an. 

Abendutik 
Atzokoa dena den, ez da euskal
presoen diru laguntzekin izan
den arazo bakarra.

2008an diru laguntza horiek
kentzea erabaki zuen lehenik,
udalbatzak, baina pasa den aben-
duan berriz ere ematea hobetsi
zuen. 

Diru laguntzak bidaia gastue-
tarako dira. Senideek egiten du-
ten kilometro bakoitzeko 0,11
euro jasotzen dituzte eta gehie-
nez hilabetean bidaia bat finan-
tzatzen du udalak. 800 euro (oina-
rrizko soldatari %25a gehituta)
edo gutxiagoko soldata duenari

hilabetean bi bidaia finantzatzen
dizkie. 

Orduan ere PSE-EEren bi kide
izan ziren kontrako bozka eman
zutenak, Hamaikabat taldeko
lau kideek eta EAJko bik aldeko
bozka eman zuten eta Ezker Ba-
tua-Berdeak-Aralarreko kidea
abstenitu egin zen. 

«Laguntzen alde gaude»
Txelo Romeo alkateak diru la-
guntzak arautzeko ordenantza
osoko bilkuran onartu zutela na-
barmentzen du aferaren ingu-
ruan galdetuta. «Aldizkari Ofi-
zialean ere egon zen, baina ez
zute alegaziorik aurkeztu, eta
orain hau ateratzen dute?», gal-
detzen du. 

Alkateak dio laguntzak ez dire-
la euskal presoentzako bakarrik,
«gizarte laguntza bat» baita, eta
ondorioz «senideren bat preso
daukaten ibartar guztiei lagun-
tzeko dira, presoak ETAkoak
izan ala ez». 

Beste zerbait ere gaineratu
nahi du: «neurri honekin ez dugu
indarkeria babesten, ezta preso-
ak berak egin duena onartu ere,
senideei laguntzen diegu, beste-
rik ez. Guk laguntzen alde egiten
dugu eta oraindik inork ez du
udaletxera ezer esateko edo eska-
tzeko deitu». 

Era berean, Giza Eskubideen
Aldarrikapen Unibertsala ere
ekarri du gogora Romeok. Honen
arabera preso dauden pertsonak
euren senitartekoen gertueneko
espetxean egon behar dute, baina
«hau ez da betetzen eta ez zaie in-
porta». 

Euskal presoen
senideen diru
laguntzak ezbaian
Eusko Legebiltzarrak
presoen familien
laguntzak
baliogabetzeko eskatu
dio Ibarrako Udalari 

- LEHEN URTEURRENA -

EÑAUT LABAIEN
ZAPIRAIN

Maitasunez
Elixa, Lur eta Eki.

Manu, Marije, Garazi, Asier, Nora eta Ibai.

Hondarribian, 2011ko otsailaren 10ean

2 Urterurrena

ESKELAK

943-65 56 95
tolosaldean@hitza.info



Maier Ugartemendia Ibarra

Ibarratik Misio Taldeak Indian,
Hondurasen eta Ekuadorren di-
tuen proiektuekin jarraituko du
2011. urtean. Horrez gain, abian
duten beken proiektuarekin ere
jarraituko dute.

2010. urtearen balorazioa egite-
rakoan Xabi Aierza misio taldeko
kideak «oso urte ona» izan dela
eta «proiektu guztiak aurrera ate-
ra» dituztela esan digu. Taldean
lanean ari diren pertsona guztiak
boluntarioak dira. Gehienetan 12
pertsona aritzen dira lanean, bai-
na 20 edo 30 pertsona ere biltzen
dira urtean zehar egiten dituzten
ekitaldi ezberdinetan. Izan ere,
urtean zehar Ibarran bertan ere
hainbat gauza antolatzen dituzte
ematen duten laguntza handiago
izan dadin. Ibarrako parrokiak
Gabonetan eta Agate Deuna egu-
nean ateratako dirua misio talde-
ari ematen dio bere proiektueta-
rako. Bestalde, martxoan Misiola-
ri Jardunaldiak antolatzen
dituzte, eta bertan hitzaldiak edo
afari solidarioa bezalako jardue-
rak egiten ditzute. Irailean berriz,
Ibarran egiten den piperraren
azokan postu bat ere jartzen dute
Indiako eta Ekuadorreko eta den-
dariek emandako produktuekin.
Halaber, Gabonetan Merkatu
Txikia ere antolatzen dute. Eta,
urtean zehar sentsibilizazio kan-
paina ere egiten dute, hitzaldie-
kin eta abar. 

Ikasketa bekak
Herrialdetako azpiegituretan la-
guntzeaz gain, haurren hezkun-
tzan ere laguntzen dute. Hondu-
rasen 27 eta Indian 110  ume beka-
dun dituzte. Bizi dugun garaia
oso ona ez den arren, Aierza «gus-

tura» dago. Baja gutxi izan dituz-
te eta aldiz, alta 8 pertsona ingu-
ruk eman dute ikasketa beken la-
guntzan.

Ekuadorren Marianita mojak
Ekuadorren 2010. urtean ez zuten
proiekturik egin, dirurik ez zela-
ko iritsi. Baina, Laskorain Ikasto-
lak antolatutako Merkatu Txi-
kian lortutako diruaren zati bate-
kin, 2011. urtean proiektua
gauzatu ahal izango dute. 

Ekuadorren bi lekutan ari dira
lanean. Bertan harreman zuzena
izan dute bi ibartarrekin. Alde ba-
tetik, Ekuadorren misiolari dago-
en Jose Mari Garmendia apaiza-
rekin, eta bestetik bertan urte as-
kotan egon den Izaskun
Azurmendirekin. Horrez gain,
Marianita mojek laguntzen diete
bertan proiektuak aurrera atera-
tzen. Ekuadorren mota askotako
proiektuak egin dituzte. Esate ba-
terako, aroztegiak, abeltegiak, ile
apaindegiak edo arroza lehortze-
ko  lehorgailua bezalako proiek-
tuak gauzatu dituzte. Beharraren
arabera antolatzen dituzte egiten
dituzten proiektuak. 

Bertan egiten dituzten gauzek,
herrialde guztiari laguntzea dute
helburu. Han ohikoa da «inba-
sioa» deitzen dioten fenomenoa.
Hau da, hutsik dagoen lursail ba-
tean familia ugari sartu eta ber-
tan behar dituzten etxeak eraiki-
tzen dituzte. 2011. urtean haur-
dun dauden emakumeetan eta 15
urte arteko umeetan jarri nahi
dute arreta bereziki, behar dituz-
ten jarduerak eginez.

Hondurasen «behar handia»
Hondurasen taldeko familia ba-
tek egin zuen adopzio bat dela eta
hasi ziren laguntzen. Bertan «be-
har handia» dago, izan ere, Mitch
urakanak bizilekurik gabe utzi zi-
tuen bertakoak, eta 2010. eta 2011.
urtean misio taldearen proiektua
etxeak egitea da. Hondurasen be-
raz, familiei zuzentzen diete la-
guntza. Gauzak honela, proiektu
berarekin jarraituko dute aurten.

India
Indian urte «ona» izan zuten au-
rrekoa. Izan ere, bi urtetan egin
beharreko proiektua urtebetean
amaitu zuten Legorretako Uda-
lak, Ibarrako Udalak eta Lasko-
rain ikastolak antolatutako mer-
katu txikiak emandako laguntza-
ri esker. Horregatik bereziki
«eskerrak» eman nahi dizkie
Aierzak hirurei, beraien lagun-
tzei esker «proiektuak aurrera
atera» ahal izan direlako, eta bes-
tela «ez litzatekeelako posible
izango» lan egitea. 

Indian familiarteko moja baten
bidez hasi ziren proiektuak gau-
zatzen. Urtero joaten dira Indiara
bertako proiektua bertatik berta-
ra jarraitzera. 2010. urtean zituz-
ten proiektuak amaitu ondoren,
2011. urtean proiektu berri bate-
kin hasteko asmoa dute. Bertan
neskentzat barnetegi bat egingo
dute. Haurrek etxetik eskolara
distantzia handia izaten dute, eta
horregatik eskolen ondoan bar-
netegiak egiten dituzte bertan lo
egin dezaten.

Oraingoz nahi baino txikiagoa
izango den hormigoizko eraikin
bat egingo diete, aurrera begira
balioanitzeko gela  bilakatuko li-
tzatekeena. Aukera dutenean
handiagoa izango den beste erai-
kin bat egiteko asmoa baitute. Mi-
sio taldeak Indian gehienbat
umeei eta emakumeei ematen
diete laguntza. Azken hauek bai-
tira «familia buru» eta «herria au-
rrera ateratzeko giltza».

Proiektu guztiak taldekoek bi-
deratzen dituzten arren, «kontro-
la beraiek ematen dute». Indian
ere badituzte proiektuak gainbe-
giratzen dituzten laguntzaileak,
Karmelita mojak zehazki. Hala
eta guztiz ere, proiektu guztiak
gertutik jarraitzen dituzte.

Honenbestez, Ibarratik Miso
Taldeak 2011. urtean abian di-
tuen proiektuak amaitu eta
proiektu berriak ere ahalik eta
osoen betetzea espero du. Hau
dena ezinezkoa da, ordea, denon
laguntzarik gabe.

Denon laguntzari esker
aurrera atera daitezke
Ibarratik Misio Taldeak
Ekuadorren, Indian eta
Hondurasen hainbat
proiektu ditu martxan
2011. urterako

Indiako emakumeak proiektuetan lanean. HITZA

2 Farmaziak

GAUR

pIbarra.Ugarte, M. T. Euskal
Herria, 46. 943 67 32 74.
pLekunberri.Mendia, M. I. Ara-
lar kalea, 25. 112.

HITZAk ez du bere gain hartzen
egunkarian adierazitako esanen
eta iritzien erantzukizunik.

HITZALDIAK

pIbarra.Teresa de Olabarria
eta Beatriz Comes optometris-
tek ikusmenaren osasunaren
inguruko hitzaldia eskainiko
dute gaur Uzturpe ikastolan
18:00etatik aurrera. Bi optome-
tristak ikastolan bertan izan dira
eta azterketa horren emaitzak
aurkeztuko dituzte.
pVillabona.Umorez: generoa
bertsolaritzan jardunaldien bai-
tan Leire Ibargurenek Nolako
umorea egin nahi dugu emaku-
meok arte eszenikoetan hitzal-
dia eskainiko du gaur 18:00etan
Mintzolan.

DEIALDIAK

pTolosa.Aroztegieta kaleko 4.
zenbakian dauden lau etxebizi-
tza zozketatuko dituzte gaur
19:30ean udaletxeko areto na-
gusian.
pTolosa.Oargi mendi elkarteak
Behorlegi mendira igotzeko irte-
era antolatu du iganderako.
07:00etan irtengo dira Tolosa-
tik. Izena emateko 688 698 642
telefono zenbakira edo
info@oargi.org helbidera idatzi.
pVillabona.Aizkardi mendi el-
karteak Untzue-Monreal men-
dira joango dira trabesia egitera
igande honetan. 23 kilometroko
ibilbidea egingo dute.
07:00etan Olaederra kiroldegi-
tik irtengo dira. Izena emateko
azken eguna gaur da. Aizkardira
bertara ere joan daiteke izena
ematera edo 
649 71 71 82 teleno zenbakira
deitu 20:00etatik 22:0etara.
pIbarra.Udaleko Kirol sailak
ireki du 2011 urterako Kirol Jar-
dueretarako diru laguntzak es-
katzeko epea. Eskaerak aurkez-
teko azken eguna martxoaren
15a izango da. Oinarriak nahiz
aurkeztu beharreko agiriak

webgunean eskuratu daitezke
(www.ibarrakoudala.net) ba-
tetik, eta bestetik, kiroldegiko
bulegoetan ere eskatu ahal dira
08:00etatik 13:00etara  eta
15:00etatik 22:00etara.
pBelauntza.Martintxo elkarte-
ko izena emateko bigarren
deialdia ireki dute. Lehen deial-
dian herriko 30 pertsonek eman
zuten izena. Bigarren deialdi ho-
netan herrian jaio baina Belaun-
tzan bizi ez direnek izango dute
aukera izena emateko. Horreta-
rako, interesatuek Belauntzako
udaletxetik pasa behar dute.
Gaur da azken eguna.
pTolosa. Inauterietako karroza
eta konpartsen lehiaketan par-
te hartzeko epea zabalik dago.
Lehiaketan parte hartu nahi
duenak izena eman dezake bai
kultur etxean eta baita helbide
honetan www. tolosakouda-
la.org/inauteriak/.

ERAKUSKETAK

pTolosa.Jeiki, jeiki erakusketa
Aranburu jauregian martxoaren
20a bitarte.
pTolosa.Wayang Goleken In-
donesiako txotxongiloak ikusi
daitezke martxoaren 13a bitarte
TOPIC-en.
pTolosa.GKo galerian Mixme-
dia erakusketa ikusi daiteke api-
rilaren 2a bitarte.

Urte askoan!
Cris. Zorionak Navas familiaren

partetik.

Erredakzioa Lizartza

Carlos Ormazabal Gipuzkoako
Foru Aldundiko Garapen Iraun-
korreko Sailaren diputatua lizar-
tzarrekin bildu zen herenegun
Gipuzkoa Eraikitzen ekimenaren
baitan.

Bilkuran gai ugari landu zituz-
ten besteak beste, herriko ibaia-
ren arriskuaz aritu ziren, indus-
triguneko saneamenduaz eta 
bideaz, bidegorri sareaz, Diputa-
zioaren urruntasunaz, hizkuntza
eta kulturaz eta baita gizarte on-

gizatearen eta energia berriztaga-
rrien inguruan ere. 

Horiek horrela, herritarrek he-
rritik industrigunerainoko bidea-
ren konponketa eskatu zuten aho

batez. Ormazabal diputatuak
hori udalaren bidez egin behar
dela esan zien, baina hala ere,
gaia bideratuko duela ere agindu
zuen. 

Carlos Ormazabal diputatua
herritarrekin bildu da
Lizartzarrek, besteren
artean, herritik
industrigunerako
bidearen konponketa
egiteko eskatu zuten

Carlos Ormazabal lizartzarrekin bildu zen herenegun. HITZA


